
	1. Համաձայն Նախագծի հիմնավորման Ընկերությունը որպես այդպիսին ծրագրով նախատեսված գործունեություն դեռևս չի իրականացնում, չունի աշխատակազմ և աղբահանության ծառայություններ չի մատուցում, հետևաբար եկամուտ ու շահույթ չունի, ուստի չի կարող Ծրագրի գործարկման համար ֆինանսական գնահատականով ներկայացված ծախսերն իրականացնել։ Այս կապակցությամբ առաջարկում ենք հստակեցնել, թե  «Աղբահանության և սանիտարական մաքրման մասին» օրենքի համաձայն ինչ սկզբունքով է իրականացվում աղբահանության և սանիտարական մաքրման աշխատանքները և ինչու աղբահանության վճարների հաշվին չի կարող ֆինանսավորվել Ընկերությունը։ Միաժամանակ առաջարկում ենք հիմնավորմամբ անդրադառնալ արդյոք Ծրագրի շրջանակներում 2025 թվականի համար ևս Ընկերությանը ֆինանսական աջակցություն տրամադրելու անհրաժեշտություն կլինի՝ հաշվի առնելով այն, որ Նախագծի ընդունումից հետո Ընկերությունը մեկնարկելու է իր գործունեությունը, իսկ ՀՀ Ազգային ժողովի քննարկմանը ներկայացված ՀՀ 2025թ. պետական բյուջեի նախագծով և ՀՀ 2025-2027թթ. պետական միջնաժամկետ ծախսերի ծրագրով այդ նպատակի համար գումարներ նախատեսված չեն:









2. Նախագծով առաջարկվում է 11.5 մլն դրամ նվազեցնել 1040 ծրագրի «12002  Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման խորհրդատվության համար» դրամաշնորհային  ծրագիր» միջոցառման ՀՀ կառավարության համաֆինանսավորման միջոցներից: Այս կապակցությամբ նշենք, որ միջազգային կազմակերպությունների աջակցությամբ իրականացվող վարկային և դրամաշնորհային ծրագրերի համաֆինանսավորման միջոցներն ըստ վերջիններիս համաձայնագրերի հանդիսանում են հարկերի և տուրքերի գծով ծախսեր, ուստի նվազեցվող գումարներն այլ հավասար պայմաններում հանդիսանում են պետական բյուջեի չստացված մուտքեր։ Հետևաբար առաջարկում ենք միջոցառման ֆինանսավորման համար դիտարկել ՏԿԵՆ-ին հատկացված այլ միջոցառումներից վերաբաշխման տարբերակը:
3. Ընկերությանը ֆինանսական աջակցություն տրամադրելու նպատակով Նախագծով առաջարկվում է ստեղծել նոր միջոցառում, ինչի կապակցությամբ առաջարկում ենք նոր նախաձեռնություն ստեղծելու փոխարեն դիտարկել դրամաշնորհային ծրագրի գործող միջոցառման շրջանակներում պահանջվող ծախսերը «Այլ ընթացիկ դրամաշնորհներ» հոդվածով նախատեսելու հնարավորության հարցը, եթե վերջինս չի հակասի դրամաշնորհային ծրագրի կատարմանն ու հաշվետվողականությանը:

4. Ինչ վերաբերում է միջոցառման շրջանակում ներկայացված ֆինանսական գնահատականին և ծախսերի բացվածքին, ապա.
· Միայն աղբատարների և հատուկ մեքենաների վառելիքի ծախսը կազմում է 13.0 մլն դրամ կամ պահանջվող գումարի 30.5%-ը։ Մինչդեռ այդ գումարի կարիքը կարող է առաջանալ, եթե Ընկերության կողմից մատուցվի աղբահանության և սանիտարական մաքրման ծառայություններ։ Նման պարագայում ֆինանսավորման աղբյուր կարող է հանդիսանալ աղբահանության վճարները։ Ուստի հստակեցման կարիք ունի նման ծավալով գումարի նախատեսումը պետական բյուջեից պահանջվող գումարի հաշվարկում։
· 
	Ընդ որում, աղբի փոխադրման և տեղադրման մասով վառելիքային ծախսերի հաշվարկում դիզելային վառելիքի գինը հաշվարկվել է 610 դրամ, ինչի կապակցությամբ առաջարկում ենք վերանայել հաշվարկները՝ դիզելային վառելիքի գինը նախատեսելով ներկայիս շուկայական գնին (շուրջ 540 դրամ) համապատասխան, իսկ հատուկ մեքենաների վառելիքի համար նախատեսված ծախսերի համար ներկայացնել հաշվարկ-հիմնավորումներ:
· համաձայն 1-ին փուլի գործարկման համար նախատեսված հաստիքացուցակի՝ Ծրագրի մեկնարկման համար անհրաժեշտ է 49 հաստիք՝ 16.4 մլն դրամ աշխատավարձի ֆոնդով: Նշվածի կապակցությամբ առաջարկում ենք ներկայացնել, թե ինչ սկզբունքից ելնելով են սահմանվել աշխատավարձերի դրույքաչափերը (տնօրեն՝ 450.0 հազ. դրամ, իրավաբան՝ 450.0 հազ. դրամ, կադրերի մասնագետ՝ 300.0 հազ. և այլն):


5. Առաջարկում ենք խմբագրել Նախագծի հավելվածներ N6-ը և N7-ը՝ լրացնելով նոր միջոցառման արդյունքային ցուցանիշները:

	Հաշվի առնելով, որ նախատեսվում է աղբահանության ինտեգրված համակարգի մեկնարկը, իսկ մեկնարկի ու համակարգի գործարկման համար Ծրագրի վարկային ու դրամաշնորհային համաձայնագրերով ֆինանսական միջոցներ նախատեսված չեն, ուստի պետական աջակցության անհրաժեշտություն է առաջանում։ Մասնավորապես Ծրագրի շրջանակներում ձեռքբերված մեքենսարքավորումների պետական գրանցման, թույլտվությունների ստացման, առաջնային կարգով անհրաժեշտ գույքի ու տեխնիկայի ապահովման, առաջնային կարգով աշխատակազմի՝ այդ թվում վարորդների ներգրավման, վառելիքի ձեռքբերման, Ընկերության լոգո-ի, աշխատակազմի հանդերձանքի և այլնի համար։ Դրա հետ մեկտեղ համակարգի գործարկումից հետո՝ նախատեսվում է, որ Ըներությունը կֆինանսավորվի աղբահանության վճարների հաշվին։
Միաժամանակ Ընկերությունը աղբահանության ծառայությունները մատուցելու է համայնքների և Ընկերության միջև կնքված ծառայությունների մատուցման պայմանագրի հիման վրա։  2025 թվականի համար նախատեսվում է, որ Ընկերությունն իր ծառայությունները կմատուցի աղբահանության համար վարձավճարների հավաքագրման հիման վրա։

Չի ընդունվել, քանի որ նախարարությունն այլ միջոցներ չունի









Նշված միջոցառմամբ արդեն իսկ ՀՀ կառավարության            21․07․2022թ․ թիվ 1125-Ն որոշմամբ «Կոտայքի և Գեղարքունիքի ԿԿԹԿ» ՍՊԸ-ին հատկացվել է 8,157 մլն դրամ,  հետևաբար այս միջոցառումը ընդհանուր առմամբ նոր չէ։ Ընդ որում, առաջարկվող  1040 ծրագրի 12002 միջոցառումը՝ ՎԶԵԲ-ի դրամաշնորհային  ծրագիրն է, մինչդեռ նախագծով առաջարկվող միջոցառումը ՀՀ պետական բյուջեից հատկացվող դրամաշնորհ է։


Ընկերության կողմից ծառայությունների մատուցման գործընթացի մեկնարկի համար անհրաժեշտ է առաջին ամսվա համար մեքենամեխանիզացիան ապահովել վառելիքով՝ սկզբնական փուլում, այնուհետև Ընկերությունը կարող է իրականացնել վարձավճարների հիման վրա։

Ընդունվել է, խմբագրվել է և լրացվել է հիմնավորում հաշվարկը։




Ընդունվել է մասնակի։  Նվազեցվել են որոշ դրույքաչափեր և գրասենյակային գույքի արժեքները։
Դրույքաչափերի համար հիմք են հանդիսացել ծրագրի շրջանակներում խորհրդատվական ընկերության կողմից տրված անձնակազմի և դրույքաչափերի վերաբերյալ ուսումնասիրություններն ու առաջարկությունները։ Հարկ է նշել, որ գործարկման՝ սկզբնական փուլի համար նախագծով ներկայացվել է ոչ ամբողջական անձնակազմը և մասամբ նվազեցվել են դրույքաչափերը։

Հաշվի առնելով, որ նախագծով առաջարկվող գումարներն ուղղվելու են «Կոտայքի և Գեղարքունիքի ԿԿԹԿ» ՍՊԸ-ի պահպանման ծախսերին՝ աշխատակիցներ, դիզվառելիք, պետհամարանիշներ և այլն, գտնում ենք տվյալ պարագայում արդյունքային ցուցանիշների սահմանումը ոչ նպատակահարմար



